
MOS24070014 
24. mars 2025 

Borgarráð 

 

Efni: Innanhússtillaga ríkissáttasemjara í kjaradeilu Sambands íslenskra sveitarfélaga 

og Kennarasambands Íslands, til kynningar. 

 

Eftirtaldir kjarasamningar samninganefndar sambands íslenskra sveitarfélaga runnu út 31. maí 

2024: 

KÍ, aðildarfélög 

• Félag grunnskólakennara 

• Félag leikskólakennara 

• Félag kennara og stjórnenda í tónlistarskólum 

• Félag stjórnenda í leikskólum 

• Skólastjórafélag Íslands 

BHM, aðildarfélög 

• Félag íslenskra hljómlistarmanna 

Samþykkt var innanhússtillaga ríkissáttasemjara, undirrituð 25. febrúar 2025, í 

atkvæðagreiðslu félagsmanna og nær til allra viðsemjenda SNS innan Kennarasambands 

Íslands. Áður hafði stjórn sambandsins samþykkt tillöguna.   

 

 
1. Innanhússtillaga ríkissáttasemjara 

Gildistími: 1. júní 2024 – 31. mars 2028. 

Gildandi kjarasamningur aðila, ásamt bókunum og fylgiskjölum, framlengist til 31. mars 2028. 
Launabreytingar á grundvelli samkomulags aðila frá 29. nóvember 2024 halda gildi sínu og 
höfðu þegar komið til framkvæmda; 

• 3,95% eða að lágmarki um kr. 23.750 frá 1. júní 2024  

Frekari breytingar á launafjárhæðum eru eftirfarandi: 

Frá 1. febrúar 2025 kemur til framkvæmda sérstök 8% hækkun mánaðarlauna sem innáborgun 
á virðismatsvegferð kennara. Þessi innáborgun er óháð þeim niðurstöðum sem kunna að 
verða af virðismatinu og er því óendurkræf. Sérstakt samkomulag var gert milli samningsaðila 
um framkvæmd þessarar innáborgunar þar sem kveðið er á um að ákveðnar greiðslur lækki 
eða falli niður samhliða greiðslu innáborgunar, án sérstakrar uppsagnar, og er þar um ræða 
ýmsar viðbótargreiðslur sem greiddar hafa verið umfram lágmarks launataxta kjarasamninga. 

Þá taka laun almennum hækkunum á samningstímanum; 

• 1.4.2025, laun hækka um 3,5% eða að lágmarki um kr. 23.750 

• 1.4.2026, laun hækka um 3,5% eða að lágmarki um kr. 23.750 

• 1.4.2027, laun hækka um 3,5% eða að lágmarki um kr. 23.750 

Önnur laun hækka með sama hætti og þá taka persónuuppbætur breytingum í samræmi við 
almennar launahækkanir. 



 

Bls. 2 af 3 
 

Virðismatsvegferð: 

Með samningnum hafa aðilarnir ákveðið að feta í sameiningu svokallaða virðismatsvegferð 
sem skiptist í tvo meginþætti. Annars vegar er um að ræða gerð virðismatskerfis sem ætlað er 
að skapa forsendur fyrir: 

• Hlutlægu og málefnalegu mati á virði starfa kennara 

• Vali á viðmiðunarstéttum sem er skilyrði þess að unnt sé að jafna laun kennara við aðra 
sérfræðinga sem starfa á opinberum og almennum vinnumarkaði. 

Hins vegar er verkáætlun sem felur í sér: 

• Heildarskoðun á kjara-, vinnutíma- og launaumhverfi kennara og stjórnenda 

• Verðmat á öðrum kjörum kennara 

• Innleiðingu betri vinnutíma 

Vinna við verkáætlun er unnin samhliða gerð virðismatskerfis í þeim tilgangi að tryggja að þær 
breytingar sem þarf að gera á kjara-, vinnutíma- og launaumhverfinu geti gengið fram á sama 
tíma og virðismatið tekur gildi. Virðismatið verður unnið af Jafnlaunastofu og verkáætlunin 
verður unnin af samningsaðilum undir verkstjórn embættis ríkissáttasemjara fram til 1. október 
2026.  

Þann 1. október 2026 verða forsendur virðismatsvegferðarinnar endurskoðaðar. Þá mun liggja 
fyrir bráðabirgðamat með tilliti til virðismatskerfis og að teknu tilliti til grunnlaunasetningar. Með 
grunnlaunasetningu er átt við röðun starfa í launatöflu og að viðbættu persónubundnu álagi. Á 
þeim tíma skal jafnframt liggja fyrir áfangamat sem felur í sér greiningu á inntaki kjara- og 
launamyndandi þátta og vinnutíma kennara og tækifærum til launamyndunar umfram 
grunnlaunasetningu. Aðilar munu á grundvelli fyrirliggjandi forsendna semja um það sín á milli 
á hvern hátt gerðar verði breytingar á tilteknum þáttum í launamyndarkerfi kennara eða á 
vinnutíma samhliða því að launum kennara verði breytt á grundvelli fyrirliggjandi áfangamats. 
Við endurskoðun á forsendum virðismatsvegferðar mun Kennarasamband Íslands hafa 1 
atkvæði og launagreiðendur (SNS og FJR) 1 atkvæði. 

Niðurstaða endurskoðunar getur orðið með eftirfarandi hætti: 

• Samningsaðilar samþykkja að virðismat verði tekið upp. Samhliða því verða þegar 
umsamdar breytingar á kjarasamningum aðila varðandi laun, vinnutíma og 
launamyndandi þætti settar í framkvæmd. Virðismatsvegferð heldur áfram og lokið 
verður við gerð virðismats og verkáætlun kláruð.  

• Ef fyrir liggur að framangreind tímasetning á endurskoðun á forsendum hinnar tvíþættu 
vegferðar og/eða staða verkefnisins er sú að ekki næst að sýna fram á raunhæft 
bráðabirgðamat geta samningsaðilar ákveðið með samkomulagi að fresta 
endurskoðun um 3 til 6 mánuði. 

• Verði niðurstaðan að ekki náist samkomulag um innleiðingu virðismats skv. 
framansögðu getur hvor aðili fyrir sig tilkynnt með skriflegum hætti, fyrir 1. nóvember 
2026 að hann hyggist beita forsenduákvæði og munu samningsaðilar þá skipa 
forsendunefnd sem starfar undir verkstjórn ríkissáttasemjara með tveimur eða þremur 
frá hvorum aðila. 

o Ef annar hvor aðilinn er ósáttur við tiltekinn þátt og/eða afmarkaða þætti 
virðismatsvegferðarinnar getur nefndin sammælst um að fá hlutlausan aðila til 
að leggja mat á þann þátt/þá þætti  

o Verkefni forsendunefndar er að ræða þá þætti sem aðilar eru ósammála um og 
reyna til hlítar að komast að sameiginlegri niðurstöðu. Forsendunefndin starfar 
til 31. desember 2026. 

Kjósi aðilar að segja upp samningi eftir að hafa kynnt sér niðurstöður forsendunefndar, skulu 
aðilar tilkynna um það með skriflegum hætti og verða þá samningar lausir frá 1. mars 2027. 

 
 

2. Kostnaðarmat nýrra kjarasamninga 

 

 

 

3. Samantekt 

Lögð var fram innanhússtillaga ríkissáttasemjara, til kynningar. 

  

 

Kynningarefni á nýjum kjarasamningi sem lagður er fyrir borgarráð, dags. 27. mars 2025 

Innanhússtillaga ríkissáttasemjara, undirrituð 25. febrúar 2025 [MOS24080005] 

Bandalag / Félag Kostnaðarauki á árinu 2024 Kostnaðarauki á árinu 2025 Kostnaðarauki á árinu 2026 Kostnaðarauki á árinu 2027 Kostnaðarauki á árinu 2028 %. 2024 %. 2025 %. 2026 %. 2027 %. 2028
KÍ

FG 419.117.187                           2.004.244.560                       1.060.965.871                       720.777.919                           181.218.152                           2,5% 12,1% 6,4% 4,4% 1,1%

FL 136.672.284                           643.235.988                           342.875.335                           233.406.141                           58.573.509                             2,6% 12,2% 6,5% 4,4% 1,1%

FSL 46.234.082                             231.546.431                           122.440.070                           83.574.603                             21.068.165                             2,4% 11,8% 6,3% 4,3% 1,1%

FT 3.315.974                               16.444.493                             8.980.924                               6.166.465                               1.543.716                               2,5% 12,3% 6,7% 4,6% 1,2%

SÍ 68.228.427                             342.226.648                           180.965.202                           123.583.449                           31.159.286                             2,4% 11,8% 6,3% 4,3% 1,1%

